
1.	  Nor	  gara?	  

“MATIZ	   ELKARTEA	   –JENDARTE,	   EKONOMIA	   ETA	   INGURUMEN	   ARLOKO	   BIZIKIDETZA	  
IRAUNKORRA	   LORTZEKO	   BALIOETAN	   OINARRITUTAKO	   HEZKUNTZA–”	   erakunde	   apolitikoa,	  
akonfesionala	  eta	  irabazizko	  asmorik	  gabekoa	  da,	  eta	  estatu	  osoko	  esparruan	  aritzen	  da.	  Izaera	  
soziala	  duten	  eta	  irabazizko	  asmorik	  gabekoak	  diren	  mugimenduetan	  eta	  erakundeetan	  parte	  
hartu	  dutelako	  esperientzia	  handia	  duten	  jendarte-‐	  eta	  hezkuntza-‐arloko	  lagunek	  eratzen	  dute.	  

	  

2.	  Zeregina	  eta	  balioak	  

Gure	   elkarteak	   dagokien	   garaiko	   arazoekin	   engaiatuta	   dauden	   herritarrak	   nahi	   ditu,	  
gogoetazaleak	  eta	  kritikoak	  diren	  herritarrak,	  era	  horretan,	  bizikidetza	  arduratsua,	  aktiboa	  eta	  
engaiatua	   lortu	   ahal	   izateko,	   ekonomia-‐,	   jendarte-‐	   eta	   ingurumen-‐arloko	   garapen	  
iraunkorraren	  esparruan.	  	  

Hona	   hemen	   zein	   den	   MATIZ	   elkartearen	   zeregina:	   “Herritarrek	   ekonomia,	   jendarte	   eta	  
ingurumeneko	  arazoak	  eztabaida	  ditzaten	  sustatzea,	  zentzuzko	  kritika	  eta	  tolerantzia	  erabiliz,	  
eta,	   dauden	   baliabideak	   mugatuta	   daudenez,	   gure	   jendarteko	   ereduei	   funtsezko	   mugak	  
jartzeko	  eta	  gure	  lehentasunak	  berriz	  antolatzeko	  dagoen	  beharra	  onartuta”.	  

Bizikidetza	  iraunkorrerako	  hezkuntzaren	  esparru	  orokorrean,	  lantzen	  ditugun	  oinarrizko	  lan-‐
arloen	  artean,	  honako	  hauek	  nabarmendu	  behar	  ditugu:	  

 Iraunkortasunerako	  hezkuntza.	  
 Bizikidetzarako	  hezkuntza	  (parte-‐hartzea,	  gobernagarritasun	  demokratikoa,	  eragin	  

politikoa	  eta	  komunitatearen	  lidergoa).	  
 Giza	  eskubideetan	  oinarritutako	  hezkuntza.	  
 Bakerako	  hezkuntza.	  
 Ingurumeneko	  hezkuntza.	  
 Kultura	  arteko	  hezkuntza	  (migrazioko	  mugimenduak,	  baterako	  hezkuntza	  eta	  

jendarteratzea).	  
 Berdintasunerako	  hezkuntza	  eta	  baterako	  hezkuntza.	  
 Garapenerako	  hezkuntza	  (garapenerako	  lankidetza	  eta	  pobrezia	  arintzea).	  
 Instituzioak	  eta	  tokiko	  gobernua	  indartzeko	  hezkuntza.	  

3.	  Zer	  egiten	  dugu?	  

Helburu	  orokor	  hori	  betetzeko,	  jarduera	  hauek	  egiten	  ditugu:	  	  
	  

 Hainbat	   kolektibori	   zuzendutako	   hezkuntza-‐arloko	   proiektuak	   eta	   ekimenak	  
diseinatzea	  eta	  abiaraztea,	  hezkuntza	  formalean,	  ez-‐formalean	  eta	  informalean.	  

	  
 Jendarteko	   errealitatea	   aztertzeko	   eta	   ikertzeko	   proiektuak	   diseinatzea	   eta	  

betearaztea.	  
	  

 Material	  didaktikoak,	  azterketa	  monografikoak	  eta	   interes	  pedagogikoko	  argitalpenak	  
prestatzea,	   balioetan	   oinarritutako	   hezkuntzaren	   alderdiak	   ezagutzera	   emateko	   eta	  
horri	  buruzko	  prestakuntza	  errazteko.	  

	  
 Onura	   jasoko	   duten	   taldeei	   egokitutako	   hezkuntza-‐plamak	   diseinatzeko	   eta	  

abiarazteko	  prestakuntza-‐arloan	  dauden	  beharrak	  antzematea.	  
	  

 Hezkuntza-‐arloko	   profesionalen	   espezializazioa	   eta	   balioetan	   oinarritutako	  
hezkuntzako	  prestatzaileen	  trebakuntza	  sustatzea.	  	  

	  
 Sentsibilizatzeko	   eta	   eragin	   politikoa	   izateko	   ekintzak,	   kanpainak,	   lobbinga	   eta	  

salaketak	  diseinatzea	  eta	  abiaraztea.	  
	  

 Sareko	   lana	   bultzatzea	   eta	   elkarlanean	   aritzea	   balioetan	   oinarritutako	   hezkuntzaren	  
eta	  garapen	  iraunkorraren	  esparruan	  antzeko	  sentsibilitatea	  duten	  erakundeekin.	  
	  

 Hala	   behar	   duten	   erakunde	   publikoei	   eta	   pribatuei	   aholkularitza	   eta	   prestakuntza	  
ematea.	  

4.	  Egitasmoak	  

4.1.	   Ikasgeletan	   aniztasuna	   kudeatzen:	   euskal	   herritartasun	   askotariko	   eta	   inklusiboaren	  
alde	  

Egiteko	  egunak:	  2012ko	  uztailetik	  2013ko	  martxora	  arte.	  

Finantzatzen	  duen	  erakundea:	  Bizkaiko	  Foru	  Aldundia.	  

Aurrekontua,	  guztira:	  22.721,76	  €	  

Ekimenaren	   helburua:	   Euskal	   jendartearen	   kultura	   arteko	   bizikidetza	   bultzatzea,	   Haur	   eta	  
Lehen	  Hezkuntzako	  ikastetxe	  publikoetan	  aniztasuna	  kudeatzeko	  modua	  optimizatuz.	  

Ekimenaren	  laburpena:	  Ekimenaren	  bidez,	  Bilboko	  eskola	  publikoei	  aukera	  eman	  zaie	  kultura-‐
artekotasunaren	  esparruko	  prestakuntzako	  eta/edo	  esku	  hartzeko	  prozesu	  zehatz	  bat	  izateko,	  
doan	   eta	   ‘nahieran’.	   Horregatik,	   proiektua	   eraikitzeko,	   bi	   ardatz	   nagusi	   hauek	   hartu	   dira	  
kontuan:	  	  

- Izaera	   zientifikoa	  duen	  hezkuntzako	  hurbilpen	  berritzailea	  egin	  da,	  eta,	  horren	  bidez,	  
eskolako	   bizikidetzako	   prozesuak	   aztertu	   ahal	   izan	   dira,	   J.M.	   Sanchez	   Marcos	   HLHI	  
ikastetxeak	   kultura-‐aniztasuna	   kudeatzeko	   dituen	   gaitasun	   zehatzak	   eta	   mugak	  
zehazteko,	  bere	  testuinguru	  berezia	  aintzat	  hartuta.	  	  

- Prestakuntzako	   eta	   parte	   hartzeko	   ekintzak	   abiarazi	   dira	   ikastetxean,	   ikasgeletan	  
kultura-‐aniztasunaren	   kudeaketa	   optimizatzeko,	   hezkuntza-‐berrikuntzako	   eta	  
ikerketako	  gaiak	  barne	  hartuta.	  

Bakeaz	  erakundearekin	  partzuergoan	  aurkeztu	  eta	  betearazi	  zen	  proiektua.	  Gainera,	  proiektua	  
egin	   bitartean,	   Etorkinen	   aldeko	   Jatorkin	   erakundea	   eta	   Eusko	   Jaurlaritzaren	   Hezkuntza,	  
Unibertsitate	  eta	  Ikerketa	  Saileko	  kideak	  aritu	  dira	  parte	  hartzen	  eta	  aholku	  ematen.	  

	  

	  
Proiektuaren	  onura	  jaso	  duen	  J.M.	  Sánchez	  Marcos	  HLHI	  ikastetxearen	  argazkia.	  

4.2.	  Etorkinak	  diren	  familiek	  euskal	  eskola	  publikoan	  parte	  hartzea:	  erronka	  eta	  aukera	  	  

Egiteko	  egunak:	  2013ko	  abuztutik	  2014ko	  martxora	  arte.	  

Finantzatzen	  duen	  erakundea:	  Bizkaiko	  Foru	  Aldundia.	  
	  
Aurrekontua,	  guztira:	  22.453,13	  €.	  
 
Ekimenaren	   helburua: Euskal	   jendartearen	   kultura	   arteko	   bizikidetza	   bultzatzea,	   Haur	   eta	  
Lehen	  Hezkuntzako	  ikastetxe	  publikoetan	  aniztasuna	  kudeatzeko	  modua	  optimizatuz.	  
	 
Ekimenaren	   laburpena:	   Azterketa	   deskriptibo-‐interpretatiboa	   egin	   da	   (kualitatibo-‐
kuantitatiboa),	   etorkinak	   diren	   familiek	   euskal	   eskola	   publikoko	   Lehen	   eta/edo	   Bigarren	  
Hezkuntzako	   zikloren	   batean	   izen	   emanda	   dituzten	   beren	   seme-‐alaben	   hezkuntza-‐prozesuaz	  
duten	   pertzepzioari	   eta	   jakintzari	   buruzko	   informazioa	   izateko,	   eta,	   orobat,	   familia	   horiek	  
euskal	  hezkuntza-‐sisteman	  duten	  engaiamendu-‐	  eta	  partaidetza-‐mailaren	  berri	  izateko.  
	 

Ikerketa-‐prozesuaren	  ondorioz,	  aurreikuspenen	  arabera,	  dokumentu	  bat	  prestatuko	  da	  2014ko	  
apirilean,	   eta,	   bertan,	   komunitatearen	   ikuspegitik	   abiatuta,	   ondorioak,	   proposamenak	   eta	  
gomendioak	   jasoko	   dira,	   baterako	   hezkuntzan	   oinarritutako	   eskola	   inklusiboa	   lortzeko,	   eta	  
etorkinak	  diren	  ikasleak	  gure	  ingurunean	  txerta	  daitezen	  lortzeko.	  	  
	 
Etorkinen	   aldeko	   Jatorkin	   Elkarteak	   hartu	   du	   parte	   eta	   eman	   du	   aholkularitza	   proiektuan.	  
Horrez	  gain,	  honako	  hauek	  proiektuarekiko	   interesa	  erakutsi	  eta	  bermea	  eman	  dute:	  Biltzen,	  
Eusko	   Jaurlaritzaren	   Familia	   Politikarako	   eta	   Komunitate	   Garapenerako	   Zuzendaritzari	  
dagokion	   Kultura	   arteko	   Bitartekotza	   eta	   Bizikidetzarako	   Euskal	   Zerbitzua	   eta	   UPV/EHUko	  
CIVERSITY	  -‐	  Hiria	  eta	  Aniztasuna	  ikerkuntza-‐taldea.	  
	 

	 

4.3.	  Desorekatuak	  eta	  kultura-‐aniztunak	  diren	  jendarteak	  mundu	  globalizatuan	  	  

Egiteko	  egunak:	  2013ko	  abuztutik	  2014ko	  apirilera	  arte.	  

Finantzatzen	   duen	   erakundea:	   Bizkaiko	   Foru	   Aldundia	   eta	   Eusko	   Jaurlaritzako	   Biktimen	   eta	  
Giza	  Eskubideen	  Zuzendaritza.	  	  
	  
Aurrekontua,	  guztira:	  15.703,52	  €	  	  
	  
Ekimenaren	   helburua:	   Euskal	   jendartearen	   kultura-‐arteko	   bizikidetza	   bultzatzea,	  
aniztasunaren	   kudeaketa	   optimizatuz,	   eta,	   horretarako,	   pentsamendu	   kritikoa	   garatzea,	  
etorkizuneko	   profesionalen	   prestakuntza	   espezializatua	   sustatzea,	   eta	   jendarteko	   eragileen	  
lana	  egituratzea.	  

Ekimenaren	  laburpena:	  Ekimenaren	  bidez,	  sektore	  sozialeko	  profil	  profesionalak	  sustatu	  nahi	  
izan	  dira,	  gogoetazaleak	  eta	  egungo	  jendarteak	  dituen	  arazoekin	  engaiatutakoak.	  Horretarako,	  
balioetan	   oinarritutako	   hezkuntzari	   buruzko	   online	   ikastaroa	   antolatzea	   proposatu	   da,	  
etorkizuneko	   profesionalei	   zuzenduta,	   garapenerako	   hezkuntzaren	   eta	   kultura	   arteko	  
hezkuntzaren	   aldeak	   barne	   hartuta,	   aniztasunaren	   kudeaketa	   arduratsua	   eta	   solidarioa	   lortu	  
ahal	   izateko,	   gure	   egungo	   jendarteen	   testuinguru	   globalizatuan	   eta	   kultura-‐aniztunean.	  
Deustuko	   Unibertsitateko	   Psikologia	   eta	   Hezkuntza	   Fakultateak	   interesa	   erakutsi	   du	  
proiektuarekiko,	   eta	   Euskal	  Herriko	  Unibertsitateak	   (UPV/EHUk)	   bermea	   eman	  du,	   hautapen	  
askeko	  kredituak	  emango	  baitizkie	  parte	  hartzen	  duten	  ikasleei.	  

	  	  	  	  	  	  	  	  	  	  	  	  	  	   	  
Ekimena	  ezagutzera	  emateko	  kartelak.	  

	  

	  

	  

4.4.	  Getxoko	  Udalak	  abiarazitako	  estrategiaren	  barruan	  zurrumurruen	  aurkako	  eragile	  gisa	  
elkarlanean	  aritzea	  	  

Egiteko	  egunak:	  2013ko	  maiatzetik	  2013ko	  abendura	  arte.	  

Finantzatzen	  duen	  erakundea:	  Getxoko	  Udala.	  	  

Ekimenaren	  helburua:	  Ekimenaren	  bidez,	  “zurrumurruen	  aurkako	  eragileen”	  sarea	  eratu	  nahi	  
izan	  da,	   immigrazioari	  eta	  kultura-‐aniztasunari	  buruz	  dauden	  estereotipo	  txarrei,	  topikoei	  eta	  
zurrumurru	  faltsuei	  aurre	  egiteko.	  Izan	  ere,	  eragin-‐trukea	  eta	  elkarbizitza	  zaildu	  baizik	  ez	  dute	  
egiten,	  eta,	  gainera,	  bereizkerian	  eta	  xenofobian	  oinarritutako	  jarrerak	  sorraraz	  ditzakete.	  	  

Ekimenaren	  laburpena:	  Getxoko	  Udalak	  komunikazio	  eta	  sentsibilizazioko	  programa	  pilotu	  bat	  
bultzatzen	   du,	   Bartzelonako	   “zurrumurruen	   aurkako	   estrategiaren”	   esperientzia	   oinarritzat	  
hartuta.	   Sareko	  proiektu	  baten	  barruan	  garatzen	  ari	  da	  programa,	   Sabadell,	   Fuenlabrada	  eta	  
de	  Tenerifeko	  kabildoarekin	  batera,	  Bartzelonako	  Udalaren	  esperientzia	  eredutzat	  hartuta,	  eta	  
arrazakeria	   eta	   xenofobiaren	   aurkako	   Open	   Society	   programan	   sartuta	   (Brusela).	   Kultura	  
arteko	   Hirien	   Sarean	   (RECIn)	   batera	   egindako	   ekintzen	   erakusgarri	   ona	   da.	   Getxoko	   Udalak	  
sare	  horretan	  parte	  hartzen	  du.	  

Proiektua	   garatzeko,	   Bartzelonako	   metodologia	  
gure	   lurraldeak	   dituen	   bereizgarrietara	   egokitu	   da.	  
Horren	   bidez,	   ikuspegi	   kritiko	   zorrotzez	   zehaztu,	  
aztertu	   eta	   eztabaidatu	   nahi	   dira	   etorkinei	   eta	  
kultura-‐aniztasunari	   buruz	   udalerri	   honetan	   bolo-‐
bolo	   ibiltzen	   diren	   estereotipo	   zehatz,	   topiko	   eta	  
zurrumurru	   faltsu	  nagusiak.	  Horrez	  gain,	   tresna	  eta	  
trebetasun	   komunikatiboak	   eta	   psikologikoak	  
eskaini	   nahi	   dira,	   komunikazio	   eraginkorra	  
errazteko.	  	  

	  

	  

	  

	  
Proiektuaren	  esparruan	  bultzatutako	  “Ez	  esan	  lorokeriarik”	  kanpainako	  irudia	  eta	  	  

Getxoko	  Udaleko	  zurrumurruen	  aurkako	  taldea.	  

5.	  Behin-‐behineko	  beste	  jarduera	  batzuk	   	  

5.1.	  Immigrazioari	  buruzko	  zinema-‐tailerra	  Getxoko	  Gaztelekuan	  
	  
Gaztelekuko	  erabiltzaile	  diren	  14	  eta	  17	  urte	  arteko	  gazteek	  immigrazioaren	  aurrean	  dituzten	  
pertzepzioak	   eta	   jarrerak	   diagnostikatzeko	   Getxoko	   Udalak	   bultzatu	   duen	   proiektuaren	  
esparruan,	  saio	  bat	  egin	  zen	  lan	  egiteko	  eta	  informazioa	  jasotzeko.	  Saio	  horretan,	  film	  laburren	  
tailer	  bat	  egin	  zen,	  bizikidetzari	  eta	  harremanei	  lotutako	  hainbat	  esparru	  lantzeko.	  	  
	  
EGUNA:	  2013ko	  abenduaren	  13an.	  
	  
METODOLOGIA:	   Jarduera	   egiteko,	   metodologia	   dinamikoa	   erabili	   genuen,	   parte-‐hartzean	  
oinarritutakoa,	  alde	  batetik,	  gazteekiko	  elkarrizketa	  eta	  hausnarketa	  errazteko,	  eta,	  bestetik,	  
eztabaidatzeko	  gune	  eraginkor	  bat	  izateko,	  immigrazioari	  eta	  kultura-‐aniztasunari	  buruzko	  film	  
laburrak	  abiaburutzat	  hartuta.	  	  
	  
Konfiantzazko	   giroa	   piztu	   genuen,	   eta	   askatasunez	   eta	   naturaltasunez	   hitz	   egin	   ahal	   izan	  
genuen	  parte	  hartu	  zuten	  12	  lagunekin.	  Era	  guztietako	  ideiak,	  sentipenak	  eta	  gogoetak	  adierazi	  
ziren,	   eskolako,	   koadrilako,	   lagunen	   arteko,	   familiako	   eta	   espazio	   publikoen	   erabilerako	  
bizikidetza	  hizpide	  hartuta.	  	  
	  
	  

	  
Ekimena	  ezagutzera	  emateko	  kartela.	  

5.2.	  Sare	  sozialetan	  parte	  hartzea	  	  
	  
Gure	  erakundea	  hasieratik	  ari	  da	  lan	  garrantzitsua	  egiten,	  hezkuntza-‐arloan	  dugun	  lanari	  lotuta	  
dauden	   izaera	   sozialeko	   hainbat	   gai	   salatzeko.	   Gainera,	   laguntza	   ematen	   du	   erkidegoan,	  
estatuan	   eta	   nazioartean	   dauden	   beste	   erakunde	   batzuek	   egindako	   jarduerak	   ezagutzera	  
emateko,	  Facebook	  tresna	  sozialaren	  bidez.	  	  
	  
Horrez	   gain,	   Facebook-‐en	  bitartez,	   aukera	   izan	  digu	   giza	   eskubide,	   ingurumen	  eta	  hezkuntza	  
inklusiboaren	  arloan	  nazioarteko	  erakundeek	  eta	   jendarte	  zibileko	  elkarteek	  abiarazi	  dituzten	  
hainbat	   kanpainarekin	  bat	  egiteko.	  Gaur	  egun,	  Matiz	   elkartearen	  Facebook-‐ek	  160	   lagun	  eta	  
erakunde	  jarraitzaile	  baino	  gehiago	  ditu.	  
	  
	  
	  

	  
Facebook-‐eko	  orriaren	  azala.	  

6.	  Kanpainetan	  parte	  hartzea	  

6.1.	  Giza	  eskubideei	  buruz	  sentsibilizatzeko	  kanpaina:	  

Egiteko	  egunak:	  2013ko	  abenduaren	  10ean.	  

Finantzatzen	  duen	  erakundea:	  Eusko	  Jaurlaritzako	  Biktimen	  eta	  Giza	  Eskubideen	  Zuzendaritza.	  	  

Ekimenaren	  helburua:	  Sare	  sozialak	  erabiltzen	  dituzten	  lagun	  guztiak	  sentsibilizatzea,	  giza	  
eskubideak	  bete	  ditzaten,	  batez	  ere	  etorkinak	  diren	  biztanleei	  dagozkien	  horiek.	  	  

Ekimenaren	   laburpena:	   Giza	   Eskubideen	   Adierazpen	   Unibertsalaren	   urteurrena	   dela-‐eta,	  
kanpaina	   bat	   egin	   dugu	   online,	   Madrilgo	   Gurutze	   Gorriarekin	   elkarlanean.	   Kanpainaren	  
barruan,	   testu	   bat	   prestatu	   dugu,	   eta,	   bertan,	   pertsona	   guztien	   giza	   eskubideak	   jaso	   ditugu,	  
batez	  ere,	  etorkinak	  diren	  biztanleen	  giza	  eskubideen	  urraketa.	  	  
	  
Horren	  ondoren,	  Madrilgo	  Gurutze	  Gorriak	  prestatu	  duen	  “Si	  tú	  fueras	  yo”	  (Zu	  ni	  bazina)	  joko	  
elkarreragilea	   sartu	  dugu	   testuan.	  Horrez	  gain,	  hainbat	  proposamen	  egin	  ditugu	  hausnarketa	  
pizteko,	  eta,	  horien	  bidez,	  desberdintasunarekiko	  errespetua	  eta	  bereizkeria	  eza	  sustatu	  ahal	  
izan	  ditugu.	  Gainera,	  hautabide	  zehatzak	  proposatu	  ditugu	  (jendarteko	  mugimenduetan	  parte	  
hartzea,	  EAEn	  dauden	  kanpainekin	  eta/edo	  sareekin	  bat	  egitea),	  eta,	  horiei	  esker,	  onuradunek	  
berdintasunaren	   aldeko	   eta	   bidezkoagoa	   izango	   den	   harremana	   sustatu	   ahal	   izan	   dute	  
bertakoen	  eta	  etorkinen	  artean.	  	  
	  
	  

	  
Kanpaina	  ezagutzera	  emateko	  prestatutako	  osagai	  baten	  xehetasuna.	  

6.2.	  “Un	  Día	  para	  Dar”	  kanpaina	  (Egun	  bat	  emateko):	  	  

Egiteko	  egunak:	  2013ko	  abenduaren	  3a.	  

Ekimenaren	   helburua:	   #undiaparadar	   mundu-‐mailako	   mugimenduaren	   xedea	   pertsonen	  
ekintza	  onak	  ugal	  daitezen	  lortzea	  da.	  	  

	  

	  

	  

Laburpena:	   2012an	   #givingtuesday	   izeneko	   mugimendua	   sortu	   zen	   Estatu	   Batuetan	  
(asteartea-‐emateko),	   horren	   aurretik	   zeuden	   Black	   Friday	   (ostiral	   beltza)	   eta	   Cyber	  Monday	  
(astelehena	  online	  erosteko)	   izeneko	  erosketa-‐egunen	  ordain	  gisa.	  Egun	  horretan,	  “emateko”	  
eguna	  ospatzeko	  gonbidapena	  egin	   zieten	   jendarteko	  erakundeei,	   enpresei,	   norbanakoei	   eta	  
familiei,	  elkartasuna	  agertzen	  zuten	  era	  askotako	  ekintzen	  bidez.	  	  
	  
2013an,	   abenduaren	   3an	   ospatu	   zen	   egun	   hori,	   asteartearekin	   bat.	   Aurten,	   ekimena	   beste	  
herrialde	  batzuetara	  hedatu	  da	  (Australia,	  Kanada,	  Singapur	  eta	  Mexikora),	  eta	  espainieraz	  hitz	  
egiten	   den	   herrialdeetara	   #undiaparadar	   izenpean	   iritsi	   da.	   Erakundeei	   eta	   enpresei	  
gonbidapena	  egin	  zitzaien,	  izena	  eman	  eta	  parte	  har	  zezaten,	  mundu-‐mailako	  mugimendu	  hau	  
agerikoago	  jartzeko,	  eta	  urterik	  urte	  handitzen	  laguntzeko.	  Askatasunez	  eta	  doan	  parte	  hartu	  
ahal	   izan	   da,	   eta	   sustapen-‐taldeak	   eratu	   dira,	   hala	   Latinoamerikan	   nola	   Espainian,	   ekimena	  
ezagutzera	  emateko,	  eta	  ahalik	  eta	  erakunde	  gehienek	  parte	  har	  dezaten	  bultzatzeko.	  
	  
Kanpainaren	  bidez	  hau	  lortu	  zen:	  	  

 Espainieraz	   hitz	   egiten	   den	   15	   herrialdetan	   konpromisoa	   hartutako	   70	   laguni	   baino	  
gehiagori	  dei	  egitea,	  sustapen-‐	  eta	  koordinazio-‐taldeak	  eratzeko.	  

 Sare	   sozial	   eta	   plataforma	  nagusiak	   abiaraztea,	   hau	  da,	   Facebook,	   Twitter,	   Pinterest,	  
OurMark	  eta	  Thunderclap	  (2	  kanpaina).	  

 Hedabide	  nagusiak	  erakartzea,	  bertan	  egoteko	  eta	  albistearen	  estalduraz	  arduratzeko	  
(300.000	  segundo	  baino	  gehiago	  telebistan	  eta	  irratian).	  

 Hauek	  guztiek	  mugimenduarekin	  bat	  egitea:	  
-‐	  403	  erakunde	  gunean	  erregistratuta.	  
-‐	  3.434	  zale	  Facebook-‐en	  denboraldi	  berean.	  
-‐	  829	  jarraitzaile	  Twitter-‐en.	  
-‐	  8.320	  bisitari	  bakar	  www.undiaparadar.net	  web	  gunean.	  
-‐	  7.267	  ikustaldi	  guztira,	  kanpainako	  3	  bideoak	  ikusteko.	  
-‐	  230.000	  lagun	  thunderclap-‐en.	  
-‐	  20.000	  aldiz	  erabili	  zen	  #undiaparadar	  hash-‐a.	  
	  
	  

Eta	   hunkigarriena	   zera	   da:	   Giving	   Tuesday	   kanpaina	   mundu-‐mailako	   mugimendu	   bilakatu	  
zela!	  
	  
	  
	  

	  
Gure	  elkarteak	  parte-‐hartzea	  islatzen	  duen	  ekimenaren	  web	  orria.	  

7.	  Txosten	  ekonomikoa	  

Aurten,	   Matiz	   elkarteak	   era	   nabarmenean	   handitu	   du	   bere	   aurrekontua,	   jarduerako	   lehen	  
urtea	   izan	   zuen	   2012ko	   ekitaldiarekin	   erkatuta.	   2013ko	   proiektuak	   egiteko	   sarreren	   igoera	  
nagusiak	   finantziazio	   publikoan	   izan	   du	   sorburu,	   prestakuntza	   eta	   ikerketako	   proiektuak	  
aurkeztu	  baitira	  hainbat	  laguntza-‐deialditarako.	  	  
	  
	  

Sarreren	  bilakaera	  Matiz	  elkartea	  eratu	  zenetik	  
	  

	  
	  
	  
Zehazki,	   urteko	   finantziazio	   osoaren	   %87	   finantziazio-‐iturri	   horretatik	   atera	   da,	   laguntza	  
publikoen	   diru-‐laguntzen	   bidez.	   Bazkide	   diren	   pertsonek	   egindako	   ekarpenak	   eta	   behin-‐
behineko	  emaitzak,	  berriz,	  finantziazio	  osoaren	  %3	  baizik	  ez	  dira	  izan.	  Zerbitzuen	  kontratazioa	  
eta	  fakturazioa	  %10era	  iritsi	  da.	  
	  
	  

Sarreren	  xehetasuna,	  finantziazio-‐iturriaren	  arabera	  (eurotan)	  
	  

2013	  FINANTZIAZIO	  ITURRIA	   KOPURUA	  (€)	  
Zerbitzuak	  kontratatzea	   3.494,62	  
Kideen	  ekarpenak	  eta	  emaitzak	   1.308,00	  
Diru-‐laguntza	  publikoak	   31.607,38	  
Sarrerak,	  guztira	   36.410,00	  

Sarreren	  xehetasuna,	  finantziazio-‐iturriaren	  arabera	  (ehunekoak)	  
	  

	  
	  
	  

Finantziazio-‐motaren	   arabera	   sarrerak	   nola	   banatzen	   diren	   aztertuta,	   nabaria	   da	   izaera	  
publikoko	  kanpoko	  finantziazioa	  dela	  nagusi,	  aurrekontu	  osoaren	  %87	  da-‐eta.	  Produktuen	  eta	  
zerbitzuen	   fakturazioak	   eta,	   orobat,	   jaso	   diren	   ekarpen	   pribatuek	   eratzen	   dute	   finantziazio	  
pribatua,	  eta,	  guztira,	  %13	  izan	  da	  denboraldi	  horretan.	  	  
	  
	  

Sarreren	  xehetasuna,	  finantziazio-‐motaren	  arabera	  (eurotan)	  
	  

	  
	  


